
Иса Мəсиһин доғулмасы

1 Оҝүнлəрдə, геjсəр Августусдан əмр ҝəлди ки, бүтүн jер үзүндə

сиjаһыjаалма кечирилсин. 2 Бу, Кириниус Суриjа валиси оларкəн

кечирилəн илк сиjаһыjаалма иди. 3 Һəр кəс геjд олунмаг үчүн өз

шəһəринə ҝетди. 4 Jусиф дə Давуд сүлалəсиндəн вə нəслиндəн

олдуғуна ҝөрə, һамилə олан нишанлысы Мəрjəм илə бəрабəр орада

геід олунмаг үчүн, 5 Галилеjадакы Назарет шəһəриндəн Jəһудеjада

jерлəшəн Беjтлеһемə, Давудун шəһəринə jола дүшдү. 6 Онлар орада

оларкəн Мəрjəмин доғмаг вахты ҝəлди. 7 Илк Оғлуну доғду, Ону

гундаға сарыды. Вə Ону бир ахура гоjду, чүнки онлар үчүн

меһманханада jер jох иди. 8 Һəмин өлкəдə чобанлар вар иди. Онлар

ҝеҹə чөлдə өз сүрүлəринин кешиjини чəкирдилəр. 9 Гəфлəтəн

Рəббин бир мəлəjи онларын гаршысында дурду вə Рəббин еһтишамы

онларын əтрафыны шəфəглəндирди. Вə онлары бөjүк бир дəһшəт

бүрүдү. 10 Мəлəк дə онлара деди: «Горхмаjын! Мəн сизə, бүтүн

халгы чох севиндирəҹəк бир мүждə кəтирмишəм. 11 Чүнки бу ҝүн

Давудун шəһəриндə сизə Хиласкар доғулду. О, Рəбб Мəсиһдир. 12

Будур сизə əламəт: ахурда jатан, гундаға сарынмыш бир Көрпə

тапаҹагсыныз». 13 Вə гəфлəтəн мəлəк илə бəрабəр сəмави ордунун

бир ҹамааты ҝөрүндү. Онлар Аллаһа һəмд едəрəк деjирдилəр: 14

«Əн уҹаларда олан Аллаһа иззəт; Вə jер үзүндə адамлара сүлһ,

разылыг олсун!» 15 Мəлəклəр чобанларын jанындан көjə

галхдыглары заман, онлар бирбирлəринə дедилəр: «Кəлин

Беjтлеһемə кедəк, көрəк Рəббин бизə билдирдиjи бу вагеə нəдир». 16

Тəлəсик ҝəлдилəр вə Мəрjəми, Jусифи вə ахурда jатан Көрпəни

тапдылар. 17 Вə ҝөрдүклəри заман, бу Көрпə һаггында онлара хəбəр

верилдиjини билдирдилəр. 18 Чобанларын данышдыгларыны

ешидəнлəрин һамысы һеjрəтлəнирди. 19 Мəрjəм исə бүтүн бу

сөзлəри дəриндəн дүшүнəрəк, өз үрəjиндə сахлаjырды. 20 Чобанлар,

онлара сөjлəндиjи кими, бүтүн көрдүклəри вə ешитдиклəри үчүн

Аллаһа һəмд вə сəна едəрəк ҝери дөндүлəр.


